UNIDIREKZIONALTASUNA
· Roman Jakobson, giza-komunikazioaren paradigma.
1963. urtean, Roman Jakobson hizkuntzalariak komunikazioaren paradigma

izenaz bataiatua izan den oinarrizko komunikazioaren eskema eman zuen argitara Parisen. Komunikazio-zientzien azterketan, funtsezkoa da sistema, eskema edo paradigma hau.

Jakobson-en paradigmak balizko egoera bat azaltzen du; egoera hipotetiko

horretan pertsona batek berba egiten du eta besteak entzun; lanak, eginkizunak, ez dira trukatzen. Paradigma hau komunikazio enpresen alorrera ere hedatu edo zabaldu daiteke.  

Ikus dezagun Jakobson-en oinarrizko paradigmaren osagaien deskripzioa:

• 1. Igorlea: berba egiten duena, informazioa igorri gura duena eta horretan

diharduena: hiztuna.

• 2. Mezua: igorlea komunikatzen ari dena: berba.

• 3. Hartzailea: igorlearen komunikazioajasotzen duena: entzulea.

• 4. Kodea: igorleak hartzaileari informazioa helarazteko erabiltzen duen

komunikazio-sistema naturala: hizkuntza.

• 5. Erreferentea: informazioaren iturburuan dagoena, zertaz berba egiten den errealitatea.

• 6. Bidea: informazioaren garraiabidea, komunikazioaren kanal fisikoa.

Diogun legez, balizko komunikazio unidirekzionalaren kasua aztertzeko balio

digun eskema dugu hori, komunikazio-zientzien azterketan klasikoa dena eta

gerora etorri diren eskemen oinarri metodologikotzat hartu beharko litzatekeena.

Beraz, araututako harremana da komunikazioa, erlazio-sistema oso bat, non  informazioa komunikazioaren erreminta baita, edukien trukaketa-prozesuetan.

Jakobsonen ezinbesteko eskema honi jarraikiz, informazioaren jarioa norabide bakar batean gauzatzen da non igorle batek mezu bat bidali egiten baition erabat pasiboki jokatzen duen hartzaile bati. Paradigma honen arabera, eginkizunak ez dira elkartrukatzen. 
